
1 INTRODUCIÓN. 

Segundo a ORDE do 27 de decembro de 2018 pola que se anuncia a convocatoria de axudas 

para a presentación de proxectos de fomento do uso do galego dos centros de titularidade pública de 

Galicia que imparten ensinanzas regradas de niveis non universitarios, para o curso escolar 2018/19 

(código de procedemento PL500A). (DOG Núm. 17 do 24 de xaneiro de 2019), o Equipo de 

Dinamización da Lingua Galega do CEIP Emilia Pardo Bazán, está a traballar desde comezos de curso 

na programación, elaboración e realización de diferentes actividades que teñan como  obxectivo 

principal seguir reforzando a competencia lingüística en galego, tanto nas habilidades de 

comprensión como nas de expresión. 

Fomentar a curiosidade  polo coñecemento de Galicia, da nosa cultura e tradicións, do medio 

e da contorna, é un eixe importante da nosa programación para que nenas e nenos aprendan a 

valorar o lugar onde viven e a identificarse con el, buscando máis adiante unha apertura ao mundo 

mostrando respecto e curiosidade por toda a diversidade que nel podemos atopar. 

 

 O itinerario a seguir para a realización deste proxecto, céntrase principalmente, en facer 

partícipes do mesmo a toda a comunidade educativa, mantendo unha estreita liña de traballo entre 

os equipos e comisións, familias, ANPA, outros centros,... 

 

O Decreto 79/2010, do 20 de maio, para o plurilingüísimo no ensino non universitario de Galicia 

sinala que as linguas constitúen un elemento básico de identidade cultural e representan un valor 

fundamental de cohesión dunha comunidade. O Estatuto de autonomía de Galicia no seu artigo 5 

define o galego como lingua propia de Galicia, establecendo que os poderes públicos potenciaran o 

emprego do galego en todos os planos da vida pública, cultural e informativa. A Lei 3/1983, do 15 de 

xuño, de normalización lingüística indica no seu artigo 14 que ao final do ensino obrigatorio se 

garantirá a igualdade en competencia lingüística nos dous  idiomas oficiais de Galicia.  Tendo en 



 

Respecta o meu espazo 

 

4 
CEIP Emilia Pardo Bazán                                                                                                         Curso: 2018-2019 

conta a situación sociolingüística da contorna, do alumnado e en xeral do centro, o Equipo de 

Dinamización da Lingua Galega proponse catro obxectivos principais: 

➢ Normalizar a lingua galega como lingua vehicular na vida cotiá do colexio, tanto na súa 

dimensión oral como escrita. 

➢ Potenciar o coñecemento da cultura e tradicións galegas, fomentando a curiosidade polo 

coñecemento da nosa terra en diferentes ámbitos. 

➢ Dotar ao alumnado de actitudes favorables cara á nosa lingua e potenciar a lectura de obras 

en galego. 

➢ Manter unha avaliación continua dos proxectos e actividades que imos levando a cabo, para 

adecualos á realidade do colexio. 

 

Co noso proxecto pretendemos, polo tanto, continuar unha práctica escolar que leve ao 

profesorado, alumnado e demais persoal non docente do centro, a un compromiso de contribuír  a  

mellorar a calidade educativa nun eido tan decisivo como o lingüístico. As actividades ideadas 

responden ao desenvolvemento dos obxectivos, adaptándose en todo momento ás características do 

noso centro. Están planificadas en función dos obxectivos programados e en consonancia co Proxecto 

Lingüístico do Centro, de xeito que a relación entre os dous elementos é aberta, flexible e dinámica.                                                             

Unido a isto, como xa se ven facendo en cursos anteriores, o claustro decidiu participar  en 

varios programas formativos (“Programa de Educación Responsable no CEIP Emilia Pardo Bazán”, 

“Introdución á Robótica en educación primaria”, “Biblioteca escolar” e “Patios Dinámicos”) coa 

finalidade de mellorar a convivencia e as relacións. Este proxecto, “Respecta o meu espazo”, quere 

ser un plan de traballo que axunte tódalas actividades que xurdan dos diferentes equipos e comisións 

neste ámbito. 

O EDLG está composto por mestres que forman parte dos diferentes niveis que se imparten 

no centro. Este curso acordouse facer as reunións xunto co EACE para dinamizar e coordinar todas as 

propostas que xurdan dun xeito máis operativo. Estes equipos en estreita colaboración coa 

Biblioteca-Tics teñen unha actividade dinámica no colexio, intentando fomentar e normalizar o uso 

do galego, nun entorno de maioría castelán, buscando a valoración tanto da nosa lingua como da 

nosa cultura.  

 

2.- ESTUDO SOCIOLINGÜÍSTICO 

2.1- A CONTORNA SOCIOLINGÜÍSTICA DO CENTRO. 

O CEIP Emilia Pardo Bazán está situado no concello da Coruña, entre o barrio de Los Rosales e 

Labañou. Ademais de ter alumnado destes lugares, o colexio tamén escolariza a algunhas nenas e 

nenos de O Portiño, desde onde son desprazados en autobús escolar. 

* Lingua predominante da contorna 

Ao percorrer os barrios nos que se sitúa o centro podemos escoitar xente falando en galego 

dunha forma normalizada, aínda que a lingua predominante é o castelán. Tamén sucede o mesmo 

cando nos referimos á escrita, dependendo de quen veña a información, podemos atopala na nosa 

lingua, pero maioritariamente empregan o castelán. O mesmo podemos dicir de todo o concello da 

Coruña, onde existen entidades que promoven as súas actividades empregando a lingua galega, pero 

que maioritariamente úsase o castelán ou a opción de escoller a que se prefira. 

* A lingua das familias da zona 

A lingua predominante é o castelán, aínda que debido ás diferentes procedencias da xente é 

bastante común atopar casos nos que o pai e a nai falan linguas diferentes, o cal consideramos que é 

positivo pois permite ás nenas e aos nenos desas familias acadar unha boa competencia en ámbalas 

dúas linguas oficiais. 

* A competencia lingüística das familias 

A pesar da contorna castelán falante que nos rodea, cando preguntamos pola competencia 

lingüística en lingua galega os datos son bastante positivos. Os resultados mostran unha moi boa 

competencia na escrita e na lectura e unha boa competencia no que se refire a fala e a escrita. 

* Actitude das familias cara á lingua galega 

No que respecta á actitude ante a nosa lingua, a maioría das familias ou lle dan importancia 

ou a ven como algo normal, da vida cotiá, se ben atopamos unha minoría preocupante que mostra 

unha actitude de rexeitamento. 

 

2.2- A SITUACIÓN DO PROFESORADO. 

No CEIP Emilia Pardo Bazán, durante o curso actual, hai 48 mestras e mestres que imparten 

docencia na etapas de segundo ciclo de Educación Infantil e en Educación Primaria, ocupando, a gran 

maioría, un posto de forma definitiva. 

* Lingua habitual do profesorado 

No que respecta ao persoal docente podemos afirmar que algo máis do 60% dos mestres 

aprenderon a falar en castelán, aínda que se preguntamos onde aprenderon a falar o galego, tres 

cuartas partes fan mención á familia, quedando a escola e a contorna en segundo lugar. 

En canto á lingua empregada o castelán é a maioritaria, tanto na comunicación oral como nas 

lecturas que realizan, se ben atopamos unha igualdade á hora da comunicación escrita. 

* Competencia lingüística en lingua galega 

O dominio da lingua galega por parte do profesorado é bastante bo, se ben nalgúns casos, 

sempre dentro dunha boa competencia lingüística, consideran que lles custa un pouco máis falalo 

que escribilo.  Todo o claustro conta como mínimo co curso de perfeccionamento da lingua galega e 

incluso unha metade do persoal afirma que ten a especialidade en lingua galega, impartindo un 

pouco máis da metade destes mestres clases de E. Primaria e os restantes ocupando un posto en 

diferentes especialidades, incluíndo Educación Infantil. 

* Lingua empregada no ámbito educativo 

Cando pasamos ao ámbito profesional e analizamos o uso das dúas linguas oficiais no traballo, 

se ben nas comunicacións cos compañeiros a situación non cambia case nada con respecto ao punto 

anterior, predominando o castelán, si notamos cambios notables na relación co alumnado e as 

familias. 

* Actitude cara á lingua galega 

De forma xeral, o profesorado dálle bastante importancia ao emprego da lingua galega e á súa 

aprendizaxe, véndoa como unha lingua útil e estando totalmente de acordo coa Lei en canto a que ó 

remate da educación obrigatoria os alumnos/as coñecerán o galego, nos seus niveis oral e escrito, en 

igualdade co castelán. Sen embargo a percepción maioritaria é que esta igualdade na competencia 

lingüística non se está a conseguir durante a educación Primaria. 

 

2.3- A SITUACIÓN DO ALUMNADO. 

O CEIP Emilia Pardo Bazán conta coas etapas de segundo ciclo de Educación Infantil e toda a 

Educación Primaria. Existen tres clases por curso, sendo a matrícula bastante numerosa. O número 

de alumnas e alumnos é de 207 en E. Infantil e 442 en Educación Primaria, tendo un total de 649 

nenos e nenas escolarizadas. 

A maioría do alumnado naceu no concello da Coruña e vive na contorna do centro, e a lingua 

que usan maioritariamente é o castelán. 

* Lingua habitual do alumnado 

No segundo e terceiro ciclos de educación primaria atopamos que maioritariamente das 

rapazas e rapaces empregan máis o castelán na súa vida cotiá tanto á hora de falar ou escribir como 

nas lecturas que realizan, se ben atopamos algunhas diferenzas notables na comunicación oral 

segundo quen sexan os seus interlocutores. Así no caso das amizades o castelán é a lingua que usan a 

maioría case de forma exclusiva, mentres que nas relacións cos familiares aumenta o número de 

persoas que emprega o galego. 

*A lingua empregada na escola 

A pesar do predominio do castelán como lingua habitual das nenas e nenos, no ámbito 

escolar atopamos datos máis positivos, facendo un maior uso da lingua galega no colexio que fóra del. 

* Dominio da lingua galega 

Ante a situación que nos atopamos, a maioría do alumnado ten un mellor dominio do 

castelán que do galego. Pero se falamos de competencias, predominan as relacionadas coa 

comprensión,  mentres que presentan máis dificultades coa expresión, especialmente a oral. 

* Actitude do alumnado fronte á lingua galega 

Cando se lles pregunta os rapaces e rapazas, en xeral, teñen unha boa percepción da 

importancia da lingua galega, pero a realidade e ben distinta, xa que apesares de entendela non a 

dominan nin a empregan, quizais por falta de hábito ou polos prexuízos sociais.  

 

 

 

 

 

2.4- A SITUACIÓN LINGÜÍSTICA DO CENTRO. 

O uso da lingua dentro do colexio está totalmente normalizado, sendo a lingua vehicular para 

a documentación administrativa, a páxina web, blogs, carteis, os escritos que se lle fan chegar ás 

familias,.... 

Na etapa de Educación Infantil e, en virtude do disposto no Decreto 79/2010 do 20 de maio para o  

plurilingüísimo, o profesorado emprega na aula a lingua materna predominante entre o alumnado, que é o 

castelán, favorecendo e procurando que o alumnado adquira de forma oral e escrita o coñecemento da outra 

lingua oficial de Galicia, o galego, dentro dos límites da etapa ou ciclo. 

En Educación Primaria as materias están distribuídas do seguinte xeito: 

 1º curso 2º curso 3º curso 4º curso 5º curso 6º curso 

Lin. Gal. E Lit. En Galego En Galego En Galego En Galego En Galego En Galego 

Ciencias da 

Natureza 

En Galego En Galego En Galego En Galego En Galego En Galego 

Ciencias Sociais En Galego En Galego En Galego En Galego En Galego En Galego 

Educ. Artística 

(Música/Plástica) 
En Galego En Galego En Galego En Galego En Galego En Galego 

 

Como norma xeral, emprégase en todas as actividades extraescolares, se ben, nalgúns 

momentos, de forma xustificada, se recorre ao uso das dúas linguas oficiais máis a estranxeira para 

fomentar o coñecemento das tres, como pode ser á hora de presentar un vocabulario determinado 

en relación a un tema ou en actuacións: cancións, obras de teatro,... que se leven a cabo dentro das 

áreas de lingua española ou lingua inglesa e esporadicamente en momentos nos que pesa máis o 

contido a traballar que a lingua na que se atopa o recurso. 

A biblioteca escolar, que conta cun servizo de préstamo bastante dinámico e está aberta todos 

os recreos e polas tardes. Ademais, hoxe en día podemos atopar numerosos libros, tanto de lectura 

como de información que son de agrado do alumnado, así como libros de cancións co seu CD. 

Existe no colexio, un equipo de profesorado que se encarga do Horto Escolar, que tamén 

emprega sempre o galego nas súas actividades, nas que se involucra a todo o alumnado. 

No que respecta á lingua de comunicación empregada polo profesorado cando se dirixen ás 

familias, maioritariamente se emprega o galego ou se adapta ás circunstancias, aínda que se pode 

mellorar. 

En canto ao persoal non docente, tamén depende da lingua habitual que empregan na súa 

vida cotiá, e neste caso atopamos quen soe expresarse en galego como quen o fai en castelán. 

A ANPA emprega as dúas linguas oficiais no seu blog e nos escritos que saen do colexio soe 

empregar o galego, mentres que algúns carteis ou comunicados máis específicos podemos atopalos 

en castelán. A lingua empregada nas actividades que xestiona tamén depende dos monitores, aínda 

que pola nosa parte gustaríanos que fose o galego o idioma maioritario. 

3.- DESCRICIÓN DOS OBXECTIVOS E ACTIVIDADES. 

En canto a contorna sociolingüística do centro: 

OBXECTIVO 1: Divulgar as actividades levadas a cabo no colexio concienciando e implicando a 

toda a comunidade educativa da necesidade de prestixiar e empregar o noso idioma. 

ACTIVIDADES: 

o Os murais e carteis que ilustran o colexio para conmemorar as diferentes actividades faranse 

sempre en galego. 

o A música das entradas e saídas do colexio é maioritariamente en galego. 

o Os carteis das actuacións dos grupos de teatro tamén se farán sempre en galego 

o Usarase o galego nas conversas cotiás cando se fagan saídas ao barrio ou entorna. 

Contribuíndo a eliminar estereotipos negativos e concienciando ao alumnado da importancia 

do emprego da nosa lingua en todos os ámbitos e non só no escolar. 

 

OBXECTIVO 2: Potenciar o uso do galego nas actividades complementarias e extraescolares. 

ACTIVIDADES: 

o Por parte de todo o equipo docente, somos conscientes da necesidade de que tódalas 

actividades se desenvolvan en lingua galega: visitas, bibliotecas, museos, concertos didácticos, 

charlas,... 

OBXECTIVO 3: Promover relacións con colectivos da contorna escolar, do concello e con outros 

centros educativos. 

ACTIVIDADES: 

o Actuacións teatrais e musicais, colaboracións con outros centros, certames artístico-literarios, 

etc. 

 

OBXECTIVO 4: Potenciar o coñecemento do patrimonio e acercar a vida e obra de persoeiros 

relevantes da cultura galega ao noso alumnado. 

ACTIVIDADES: 

o Programa Municipal de Rutas Urbanas. Educación Infantil: Parque de Santa Margarita, María 

Pita e Xardíns de Méndez Núñez. Educación Primaria: Praza de María Pita/Xardín de San 

Carlos. 

o Saídas a Concertos Didácticos da O.S. de Galicia. 

o Programa teatral municipal “Todo Público”. 

o Programa Municipal Visitas Escolares (Bonilla, Bombeiros, Museo de Belas Artes e de Arte 

Contemporáneo,...). 

o Obradoiros no Museo da Ciencia e Tecnoloxía. 

o Saídas de  Fin de Curso (EI e EP).. 

o Saída de Fin de Primaria: ALVARELLA. Actividade en galego en torno a conservación e reciclaxe, 

duración 3 días. 

 

En canto ao profesorado: 

OBXECTIVO 1: Fomentar o emprego do galego como lingua vehicular e axudar ao profesorado 

a adquirir unha boa competencia lingüística. 

ACTIVIDADES: 

o Facilitarlles información relacionada con cursos, concursos e outras novas de actualidade. 

o Informar das novas adquisicións para o fondo editorial da biblioteca. 

o Proporcionarlles recursos educativos como: páxinas web de interese, correctores, tradutores, 

actividades puntuais como Letras Galegas, Entroido, A Paz, Ciencia en Galego,... 

OBXECTIVO 2: Colaborar e implicar a tódalas comisións e equipos na elaboración de propostas  

didácticas que promovan a lingua galega: Horto Escolar, Biblioteca, EACE, Teatro, TICS, Plans de 

Formación,... 

ACTIVIDADES: 

o Revisar os fondos da Biblioteca Escolar. En estreita relación co Equipo de Biblioteca Escolar, 

revisaranse os fondos cos que contamos e as necesidades que poidan xurdir, suxerindo a 

compra de novo material, dentro das posibilidades do orzamento da Biblioteca Escolar. 

o O profesorado está a participar nun PFPP coas seguintes liñas de formación: “Programa de 

Educación Responsable no CEIP Emilia Pardo Bazán”, “Introdución á Robótica en educación 

primaria”, “Biblioteca escolar” e “Patios Dinámicos”. 

o Colaborar co EACE e a comisión de TICS en todas as actividades que se realizan ao longo do 

curso escolar. 

o Dentro do Plan Lector “Encontros con autores galegos” e actividades para conmemorar o Día 

do Libro. 

o Contacontos e apadriñamento lector. Continuando co Proxecto “O meu amigo Maior” os 

alumnos/as de EP 6º (A) colaboran na lectura, elaboración de contos, pequenas historias e 

outras actividades na aula de 5º EI (B). 

o Elaboración de carteis en galego para adornar as aulas e os corredores. 

o Festas, festivais e conmemoracións. O claustro de profesorado ten como norma xeral que 

todas as actuacións se fagan en galego: musicais, teatrais, magosto, festival de Nadal, 

Entroido, Día da Paz, Día do Libro, Fin de curso, etc. 

o Aportación ao profesorado de material gráfico e bibliográfico para traballar na Semana das 

Letras Galegas. 

o A materia de Libre Disposición de Centro para 4º e 6º de EP traballa nos bailes tradicionais do 

folclore galego e formará parte do Currículo. Este “Obradoiro de Danza” será impartido en 

galego e fomentará o coñecemento dos nosos costumes e tradicións. 

o Robótica (5º e 6º de EP). O proxecto que aquí presentamos pretende poñer en marcha unha 

iniciativa que promova de forma transversal a utilización da robótica e a programación como 

un xeito de acadar os obxectivos de cada unha das áreas. Pensamos que deste xeito 

conseguiremos unha motivación e inmersión do alumnado nos cursos obxecto do proxecto, 

ademais de ofrecer a aprendizaxe dunha nova linguaxe coa que expresarse (programación) e 

de achegarse ás áreas STEM desde unha perspectiva lúdica e motivadora. Queremos asegurar 

deste xeito a igualdade de oportunidades entre todo o alumnado. 

o Biblioteca: marcapáxinas, recomendacións de lecturas,... certame artístico literario, dípticos 

informativos,... 

o Certame de cancións galegas cos mestres de música. 

o Horto Escolar. A lingua galega será empregada en cada unha das actividades relacionadas co 

proxecto Voz Natura. 

OBXECTIVO 3: Potenciar no profesorado o uso das novas tecnoloxías e o coñecemento de 

recursos multimedia que permitan o fomento do galego e da nosa cultura. 

ACTIVIDADES: 

o Actualizar a páxina web do colexio con documentos, artigos, fotos, noticias de interese,... 

o Visualizar as actividades mediante a revista virtual e a páxina web do colexio. 

o Publicar as diferentes actividades que realiza o Equipo de Dinamización da Lingua Galega 

empregando como medios de comunicación blogs e a páxina web do colexio, en colaboración 

co Equipo de TICS. 

o Ciencia en Galego: Con motivo da celebración do DÍA DA CIENCIA EN GALEGO realizarase 

unha exposición dos traballos e un Libro Dixital que se subirá a páxina web do colexio. 

o Proxecto ABALAR-EDIXGAL. Todo o profesorado de EP conta con tecnoloxía dixital nas aulas, 

desenvolvendo os contidos das diferentes áreas. A día de hoxe considerase imprescindible a 

utilización destes recursos tecnolóxicos, sen os cales sería moi difícil manter a atención do 

alumnado nativo dixital. 

o Procura de información para traballos de aula: individuais, en pequeno grupo e en gran grupo. 

o Exposición de traballos no EDI. 

o Diariamente nas aulas de EI acendese o EDI para traballar as rutinas diarias,  contos, 

intelixencia emocional, música variada, actividades de lecto-escritura, de razoamento lóxico,... 

o Realízanse actividades con distintos programas en Jclic, Audacity, EasyMoza, Foto Mosaik-

Edda, Issuu, PowerPoint, Gimp,... 

 

En canto ao alumnado: 

OBXECTIVO 1: Realizar actividades para concienciar, potenciar e desenvolver no alumnado a 

capacidade de comunicarse en lingua galega, en diferentes contextos e con diferentes finalidades, 

eliminando os prexuízos que poidan existir. 

ACTIVIDADES: 

o Sesións de Lectura Silenciosa. Participación no espazo horario diario dedicado á “Lectura 

Silenciosa”. Á volta do recreo, dedícanse 20 minutos á lectura silenciosa nas aulas. 

Continuando co Proxecto  iniciado o curso pasado “O meu amigo Maior” os alumnos e 

alumnas de 6º EP (A) colaboran na lectura de contos nas aulas de Educación Infantil e 

elaboración de contos e pequenas historias na aula de EI 5º (B). 

o Celebración de festas e tradicións galegas: 

- O Samaín: Este curso quixemos darlle un maior énfase a festa do Samaín, xa que a pesar 

da estreita colaboración entre o equipo de Inglés e o EDLG atopámonos cunha situación difícil, 

debido a cada vez maior presenza da festa anglosaxoa na nosa cidade. Solicitamos a colaboración 

voluntaria das familias, para participar na decoración do Colexio, aportando adornos, libros, contos,... 

que tiveran relación coa temática e empregando material de refugallo de todo tipo de caixas. 

-     O Magosto: Á parte do tradicional asado de castañas, tentamos non perder a tradición de 

crear colares de castañas, de zonchos, no que tamén tratamos de involucrar ás familias, realizando 

unha exposición na que a creatividade sempre nos sorprende. Aos participantes outorgóuselles un 

diploma en agradecemento polo esforzo e o interese. 

-   O Nadal: No festival de Nadal, organizado en colaboración co EACE, houbo actuacións 

musicais e de dramatización, colaborou o equipo docente, o alumnado, ANPA e pais/nais do 

alumnado e persoal non docente. En cada titoría traballouse o Nadal a través de diferentes xeitos: 

decoración da entrada de ámbolos dous edificios do centro educativo, decoración das portas das 

aulas, cantos de panxoliñas e canto de reis, recitado de poesía, lectura de relatos, pezas de teatro 

(Grupo Bubelas) e a proxección de películas con esta temática. 

-   O Entroido: Tense proxectado  realizar un acto festivo, en colaboración co Equipo de 

Actividades Extraescolares, no que o alumnado do colexio disfrazarase seguindo a temática da Liña 

Común de  Traballo de Centro: “Respecta o meu espazo...”.  Este ano cunha temática inspirada no 

“Bicentenario do museo do Prado”. Os disfraces quedarán do seguinte xeito: EI (pintores) e  EP (de 

cadros). O alumnado de Educación Infantil tamén celebrará o Entroido Choqueiro o día 28 de febreiro. 

Elaboraranse coplas de Entroido e bailaranse danzas tradicionais. A maiores farase unha 

degustación de produtos típicos do Entroido, grazas á colaboración da ANPA. 

-     Os Maios: Este curso seguiremos a potenciar esta festa. O obxectivo é que o alumnado se 

identifique con esta tradición típica a través da realización dun "Maio" con herbas e flores da nosa 

horta e celebrarase a “Festa dos Maios” con danzas e coplas tradicionais. 

o Preparación e participación en conmemoracións sinaladas. Coa celebración destas datas 

pretendemos inculcar nos nosos alumnos e alumnas o gusto e o respecto pola nosa cultura, 

lingua e tradición: Conmemoración da Constitución e do Estatuto de autonomía de Galicia, 

Día Internacional da Declaración Universal dos Dereitos Humanos, Día Internacional das 

Bibliotecas, Día Mundial da Saúde, Día da Muller Traballadora, Día Mundial dos Dereitos do 

Consumidor, Semana da Prensa, Día do Libro Infantil e Xuvenil, Día do Libro e dos Dereitos de 

Autor, Día de Europa. Cabe destacar: 

- 25 de novembro DÍA DA VIOLENCIA DE XÉNERO. Elaboráronse carteis, onde tiña cabida 

a participación  de toda a comunidade educativa,  simbolizando o respecto do espazo persoal e a non 

violencia de xénero. Carteis que permaneceran no chan dos corredores ao longo do curso. Tamén se 

realizou un “Mannequinchallenge”, que se colgou na páxina web. 

- Un novo éxito de participación do noso colexio na IVª Edición da VOLTA AO COLE contra 

a leucemia infantil. Preto de 645 alumnos, 46 profesores, 4 coidadores auxiliares, persoal de admi-

nistración e servizos, pais e nais colaboradores, ANPA Milnenos... realizamos o día 26 de outubro de 

2018, unha andaina ao redor do colexio en favor da investigación médica para curar a leucemia in-

fantil. Os alumnos ían en parellas formadas por un alumno maior e outro pequeno, que xuntos da 

man, fixeron a pé o percorrido ao redor do noso colexio. Ao chegar ao centro xuntámonos todos na 

fachada para pronunciar en voz alta o lema: "Somos un entre cen mil". 

-    Semana da “Visibilización da Discapacidade”. Nestes últimos anos vemos incrementada a 

escolarización de alumnado con distintas capacidades no noso centro o que fai que teñamos que 

adaptar as nosas características para dar así unha resposta educativa axeitada a estes alumnos e á 

vez, planear unha educación integradora e de calidade que procure desenvolver todo o potencial de 

cada persoa. Neste eido, creemos conveniente que dende o centro tomemos conciencia do que 

podemos facer para realizar unha educación inclusiva. Co gallo da celebración do "Día Internacional 

das persoas con Discapacidade" (3 de decembro). Participamos na celebración dun acto de 

presentación dunha unidade didáctica dos Bolechas sobre a discapacidade, dirixida a 1º e 2º de 

primaria e elaborada pola Secretaria Xeral de Política Lingüística e COGAMI. Estas actividades 

educativas tratan de reforzar o compromiso coa construción dun mundo mellor, conscientes do 

poder transformador da educación. Contamos coa presenza dos Bolechas e desenvolvéronse unha 

serie de obradoiros: 

o Manexo de cadeiras de rodas en circuíto de obstáculos. 

o Actividades sensoriais con ollos pechados. 

o Xogo das “películas” tratando de facerse entender sen falar. 

o Elaboración de chas e debuxos. 

- Portas Abertas do Departamento de Orientación.  Elaborarase unha proposta de 

actividades a realizar coincidindo coa data do Día mundial de Concienciación do Autismo (2 de abril) 

que favorezan a difusión e concienciación entre  a comunidade educativa, sobre as características e 

necesidades das persoas con diversidade funcional. 

-        Ciencia en Galego: Ao longo do 1º trimestre e con motivo da celebración do DÍA DA 

CIENCIA EN GALEGO todo o alumnado do centro convertérase  en científico e investigador realizando 

tarefas ao respecto. Posteriormente realizarase unha exposición destes traballos co título “ O Emilia... 

construíndo ciencia” e se subiran a páxina web do colexio convertidos en Libro Dixital. 

- Día da Paz: Estase a preparar unha actividade conxunta de todo o colexio e na que 

tamén colabora o persoal non docente. 

- Conmemoración do Día de Rosalía. Prepararemos a lectura breve dun texto durante a 

Hora de Ler, en coordinación co Equipo de Biblioteca Escolar. Para iso pedirase a colaboración de 

todas as titoras e titores para que seleccionen a unha persoa que represente á súa clase lendo a súa 

parte do texto pola megafonía, para que poida escoitalo o centro. Aproveitando a proximidade da 

celebración do día da lingua materna (21 de febreiro) patéxamos coa axuda do equipo de TICS,  de 

EACE e Biblioteca a actividade conxunta de realizar un “curtametraxe” simulando o programa 

“Pasapalabra” cun rosco de 24 palabras en galego significativas da obra de Rosalía de Castro. Tamén 

en colaboración con outros centros sumámonos no traballo de tres unidades didácticas sobre Rosalía 

de Castro para a celebración o 24 de febreiro.  

-         Mención especial é a Conmemoración da Semana das Letras Galegas. 

Ao longo de toda a semana haberá diferentes actos para conmemorar  o día das Letras 

Galegas. Actividades nas que participará todo o alumnado da escola e nas que se pretende inculcar 

aos alumnos/as o gusto e respecto pola nosa lingua, cultura e tradición. Dedicaráselle a 

homenaxeado deste ano, Antón Fraguas  Fraguas, os murais das entradas do centro e difundirase a 

súa biografía e algún fragmento da súa obra mediante a megafonía do colexio e nas horas de lectura. 

Certame de interpretación de Canción Tradicional Galega, actuación do alumnado do “Obradoiro de 

Baile” e teremos a representación de varias pezas teatrais e outras actividades para o goce de toda a 

comunidade educativa. 

- Obradoiro de Oficios Tradicionais Galegos. Continuando coa tradición iniciada o curso 

pasado temos pensado contar coa presenza dunha representante de “Redeiras” para dar a coñecer o 

seu traballo. Destacamos a presenza de artesáns de oficios tradicionais que darán a coñecer o seu 

traballo (cesteiro, zoqueiro, oleiro, gaiteiro,...). Por outra banda tamén continuamos co obradoiro de 

Gaita Galega e música tradicional co alumnado de 6º de EP. 

- Grupo de teatro interaulas. Este  é  un  proxecto  de  centro  que  comezou   hai  xa  dez  

anos e  que  inclúe, directa  ou  indirectamente,  a  todo  o  alumnado  e  profesorado  do   colexio. 

Este  ano  estamos  preparando  unha  readaptación  da  obra  clásica  “O Crebanoces”  a  

través  da   cal  nos  propoñemos  traballar  as  competencias  comunicativa,  artística, social  e  

cidadá;  diferentes  habilidades  intelectuais  como  a  atención,  a  memoria  e  o  control  da  

impulsividade   e   valores  como a  responsabilidade, o  compromiso,  a capacidade  de  traballo  en  

equipo e  a  empatía. 

Por  suposto, o  galego  é   a  lingua  vehicular  ,  tanto  do  libreto  como  dos  ensaios  e  toda  

a  documentación elaborada  polo  equipo  de  teatro  ( circulares,  trípticos  informativos, ...)  

O  grupo  de  actores  que  actúan  desde  o  escenario  está  formado  por  máis  de  oitenta   

nenas  e  nenos  das  diferentes  clases  de  3º, 4º, 5º  e  6º  de  Primaria.   

Todos  os  demais  alumnos  participan  no  proxecto  como  público,  xa   que  a  finais  de 

curso  está  previsto  que  asistan   á  representación. Para  os  nenos  de  E.I.  faremos  unha  

adaptación  máis  breve,  a  representar   no  pequeno  escenario  do  noso  colexio.   No  caso  do  

alumnado  de  Primaria, en  horario  de  mañá   iremos  ao  centro  cultural  Ágora,  para  poder  

poñer  en  escena   a  obra  completa, con  tan  grande  elenco.  Así  mesmo,  como  en  anos  

anteriores,  está  previsto  outra  actuación,  en   horario   de  tarde,  para  que  poidan  asistir  as  

familias  e  demais  membros  da  comunidade  educativa  

o Exposicións interclases de traballos ou conta contos. Tendo o galego como lingua vehicular, 

propónselle a todo o profesorado que aproveite a creación de contos ou outros traballos para 

expoñelos, creando un clima de colaboración e relacións interclases ao mesmo tempo que o 

alumnado que realiza a exposición ou conta contos,  traballa a competencia lingüística tanto 

no seu ámbito escrito como oral. 

o Organización do Certame Artístico Literario. Durante o mes de febreiro, en coordinación co 

Equipo de Biblioteca Escolar, convocarase un novo certame artístico-literario, onde  

o e repoñendo os carteis para identificalos co seu nome en galego. Trataremos de que o 

alumnado poida asistir a charlas co fin de sensibilizar e concienciar da importancia do noso 

medio natural e da necesidade de coidalo. 

o Semana de teatro propoñendo un tipo de texto a realizar o alumnado poderá participar 

inventando e creando o seu, tendo en conta tamén a presentación de debuxos. 

Posteriormente farase unha recompilación dos traballos que se divulgaran na páxina web. 

o Certame de interpretación de Canción Populares Galegas. Para levar a cabo este proxecto 

contaremos coa colaboración dos Mestres de música e dos titores.  Unha vez seleccionadas as 

cancións, distribuiranse aos cursos para ser traballadas melódica e ritmicamente nas clases de 

música e a parte da letra na área de lingua galega. Ademais buscaranse interpretacións 

diversas para poñelas na megafonía do colexio para indicar as entradas e saídas, para que 

todo o alumnado se familiarice coas cancións. 

o Horto Escolar. A Equipa de Dinamización Lingüística participa no Programa de Voz Natura, no 

que tamén participa o Centro, desenvolvendo o proxecto de horto escolar. Os diferentes 

traballos de investigación de respecto aos diversos cultivos e as tarefas de aula relacionados 

co horto escolar faranse en lingua galega, así como, os carteis e murais en cada nivel. A lingua 

galega será empregada en cada unha das actividades relacionadas co proxecto para Voz 

Natura. Continuaremos coa identificación das diferentes especies que temos no patio, 

elaborando no colexio. Representación das distintas obras que se prepararon durante o curso, 

para dar a coñecer ao alumnado do centro que é o que fan os seus compañeiros, potenciando 

o uso da lingua galega dunha forma expresiva e lúdica. 

 

OBXECTIVO 2: Axudarnos das novas tecnoloxías para difundir o galego e achegalo de forma 

lúdica ao noso alumnado. 

ACTIVIDADES: 

o Uso do Encerado Dixital en todos os niveis do ensino. Na EI úsase a diario en: rutinas, contos 

educativos, quebracabezas, actividades “online” e creadas polo profesorado, xogos 

específicos para tratar déficits de aprendizaxe,... Na EP usarase para: procura de información, 

vídeos alusivos ás materias do currículo, elaboración e exposición de traballos, actividades TIC, 

etc. 

o Elaboracións  e participación na páxina web do colexio, gravación do Vídeo resume das 

actividades, colaboración nos blogs: “Robótica”, “Voz Natura: Naturalmente”, “Blogue da aula 

de Aurora”...), etc. 

o Creación dun mosaico de debuxos co programa Foto Mosaik-Edda para o Día de Rosalía de 

Castro en colaboración co equipo de Biblioteca. E tamén contando coa axuda do equipo de 

TICs e EACE elaboración da curtametraxe “Pasapalabra”. 

o Uso dos recursos multimedia para realización de actividades con outros centros. 

o Elaboración dun Libro Dixital para dar a coñecer os traballos do Día da Ciencia en galego. 

o Uso das novas tecnoloxías para a elaboración dos proxectos: “O meu amigo Maior, “Respecta 

o meu espazo”, “Saboreando o mar de Galicia”, “Robótica”, ... 

o Continuidade co programa ABALAR o curso pasado comezamos co proxecto EDIXGAL: É un 

espazo virtual de aprendizaxe onde contan cos recursos didácticos para o desenvolvemento 

das áreas curriculares. O alumnado de 4º a 6º de EP dispón de aulas virtuais de aprendizaxe, 

no contexto MOODLE, que permiten reforzar mediante contidos dixitais a aprendizaxe. 

o Publicar as diferentes actividades que se realizan empregando como medios de comunicación 

blogs e a páxina web do colexio. 

 

En canto ao centro: 

OBXECTIVO 1: Buscar a estabilidade e continuidade dos proxectos e realizar actividades para 

establecer relacións coa comunidade educativa, con outros centros e con institucións afíns usando o 

galego como vínculo de unión. 

 

COLABORAR CON OUTROS CENTROS NA REALIZACIÓN DE DISTINTAS ACTIVIDADES: 



 

Respecta o meu espazo 

 

21 
CEIP Emilia Pardo Bazán                                                                                                         Curso: 2018-2019 

o IV XUNTARTE. Destacamos como obxectivos principais a convivencia intercentros, 

cooperación e traballo común e a integración de nenas e nenos con diferentes capacidades e 

necesidades. Os colexios que colaboran este ano son: CEIP San Pedro de Visma, CEIP 

Alborada, CEIP Ramón de la Sagra, CEIP Víctor López Seoane, CEE Nosa Señora do Rosario, o 

noso centro CEIP Emilia Pardo Bazán e o  CEIP Eusebio da Garda que é o que organiza o 

evento. Particípase non só con danzas, tamén con coros e interpretacións musicais. O acto 

terá lugar o día 30 de xaneiro no Palacio da Ópera. Haberá catro danzas comúns, 

interpretadas por unha representación de todos os colexios participantes. 

o PROXECTO LINGÜÍSTICO EUROPEO. É un Proxecto de Cooperación Internacional entre catro 

centros de diferentes rexións europeas (Irlanda, Pais de Gales, Bretaña Francesa e Galicia) 

que contan cunha lingua autóctona de raíces celtas, cooficial con outra lingua. Consiste  en 

intercambiar experiencias e ideas sobre como fomentar e potenciar as linguas autóctonas de 

cada un dos países. 

o Elaboración de tres unidades didácticas sobre Rosalía de Castro para a celebración do Día de 

Rosalía, o 24 de febreiro. CENTROS COS QUE SE COLABORA CEIP de Carnota (A Coruña) CEIP 

de Galán, de Oseiro-Arteixo (A Coruña), CEIP Cidade Vella (Coruña), CEIP Chano Piñeiro, de 

Gondomar (Pontevedra), CEIP Emilia Pardo Bazán (Coruña), CEIP Eusebio da Guarda ( Coruña), 

CEIP Fogar, de Carballo (A Coruña), CEIP Juan Fernández Latorre (Coruña), CEIP Pluriligüe 

Manuel Murguía (Coruña), CEIP Plurilingüe Mosteirón, de Sada (A Coruña), CEIP Plurilingüe 

San Pedro de Visma (Coruña), CEIP Ramón de la Sagra (Coruña). Elaboración, impresión e 

distribución de tres unidades didácticas sobre a biografía e obra de Rosalía de Castro. 

 

ACTIVIDADES DE COLABORACIÓN COA ANPA, NAIS/PAIS: 

o Colaboración na organización do Magosto. O alumnado aporta as castañas e a ANPA axuda ao 

asado das mesmas. 

o Organizado pola ANPA  son actividades formativas dirixidas ao alumnado e familias sobre 

coeducación e igualdade. 

o No Entroido a ANPA encárgase do reparto de viandas para o alumnado de Educación Primaria. 

o Organización da festa de Fin de Curso de todo o alumnado e tamén colaboran na despedida 

do alumnado de 6º EP. 

o Dinamización do Horto Escolar coa colaboración das familias: Charla de Ferramentas de 

Labranza en EP, Obradoiros de produtos da nosa horta, charlas de reciclaxe “SOGAMA”,... 

 

ACTIVIDADES DE COLABORACIÓN CON INSTITUCIÓNS, ENTIDADES OU ASOCIACIÓNS EXTERNAS 

AO CENTRO: 

o Participación no Programa Municipal Educa Saúde. 

o OBRADOIRO DE ENCUADERNACIÓN PARA 6º EP CON AFEXDI (Asociación para a formación e o 

emprego de persoas con discapacidade). 

o Charla sobre a ROBÓTICA NA VIDA DIARIA. Estes pais, viñeron a contarlle ao alumnado de 3º e 

4º curso de primaria aspectos relacionados coa importancia da robótica na vida diaria, son 

físicos que desempeñan o seu traballo na Universidade da Coruña no Departamento de 

Ensinaría de Computadores e pertencen ao Grupo de investigación Grupo de Arquitectura de 

Ordenadores. Esta actividade foi proposta polo mestre responsable do Proxecto de 

Introdución á Robótica Educativa, Diego López Rodríguez. 

o Participación no Plan Director: Charla Policía Nacional sobre o Acoso Escolar. 

o Plan Proxecta: Participación no programa “Voz Natura”, “O MEU amigo Maior e o de Robótica. 

o Colaboración co Concello da Coruña a través do taller de emprego “Especialización en 

monitorado de Ecohortas Urbanas”. 

o Actividades deportivas e lúdicas organizadas por a ANPA e o Concello. 

o Curso de primeiros auxilios dirixido ao profesorado no contexto do Plan de Autoproteción. 

o Participamos no Certame de Teatro “Candilejas-Don Bosco” coa obra traballada durante o 

curso. 

o Valoramos a colaboración coa Escola de Imaxe e Son, como en edicións anteriores, para a 

gravación da música. 

o Varios anos fomos invitados pola Organización do certame á Mostra de Teatro Afeccionado no 

Teatro Colón. 

 

 

4.- CADRO RESUMO DAS ACTIVIDADES 

No cadro-resumo que figura a continuación concrétanse outros aspectos do 

desenvolvemento destas actividades (temporalización, responsables, destinatarios,...). 

 

 

 

CADRO RESUMO DAS ACTIVIDADES 

 

TEMPORALIZACIÓN TÍTULO DA ACTIVIDADE RESPONSABLES DESTINATARIOS ORZAMENTO MATERIAL 

Cando sexan 

ofertadas 

Saídas didácticas, 

outras 

Profesorado,EDLG 

e institucións 

externas 

Alumnado 0€  

Todo o ano 

(Plurianual) 

Uso do galego nas 

conversas 

EDLG e 

profesorado 

Alumnado, 

entorna e 

comunidade 

educativa 

0 €  

Todo o curso 

(Plurianual) 

Murais e carteis             

( Teatro, Samaín, Nadal, 

Día da Paz, Entroido,...) 

EDLG, 

profesorado e 

alumnado 

Alumnado, 

entorna e 

comunidade 

educativa 

200€ Material de 

papelaría 

variado 

funxible 

Ao longo do curso Música en galego na 

megafonía (Entradas-

Saídas e outras 

actividades do Centro) 

EDLG e Persoal de 

non docente 

Alumnado e 

familias 

100€ CDS, MP3 ou 

USB 

Setembro Actividades: inicio do 

curso 

EDLG, EACE e 

profesorado, 

alumnado e ANPA 

Alumnado 0€ Fotocopias, 

material EF, 

papelaría,... 

Ao longo do curso Información ao 

profesorado (certames, 

novas,...) 

EDLG, Biblioteca e 

Equipo Directivo 

Profesorado 10 € Fotocopias 

Ao longo do curso Información de cursos, 

novas, páxinas web, 

bibliografía,... 

EDLG, Biblioteca e 

Equipo Directivo 

Profesorado, 

alumnado, 

familias 

10 € Fotocopias 

Todo o curso Festas e tradicións 

(Nadal, Magosto, 

Samaín,...) 

EDLG, EACE, 

Titorías, Familias e 

ANPA 

Comunidade 

educativa 

200 € Material  de 

papelaría, 

vestiario, 

CDS, Tinta , 

Impresións 

1º trimestre Semana  de 

Visibilización  da 

Discapacidade 

DO, EACE, Titorías 

e EDLG 

Alumnado de EI 

e EP 

10€ Papelaría 

variada 

Todo o curso Grupos de 

teatrointeraulas 

EDLG, 

profesorado, 

persoal non 

docente e titorías 

Alumnado e 

familias 

0€ Decoración 

dos 

escenarios, 

vestiario,... 

Todo o curso Exposicións orais 

interclases e 

intercentros 

EDLG, titorías, 

Centros 

colaboradores 

Alumnado de 

diferentes niveis 

e centros 

0€  

2º Trimestre Concertos didácticos O.S de Galicia, 

EDLG, 

Profesorado 

Alumnado 0€  

Ao longo do curso Biblioteca dos Rosales Titorías e EDLG Alumnado de  

EP e  EI 

0€  

2º Trimestre Biblioteca: Obradoiro EDLG, titorías e  

Biblioteca 

Alumnado de EP 0€  

2º Trimestre Plan Director: Acoso 

Escolar 

Titorías Alumnado de 5º 

e 6º de EP 

0€  

2º Trimestre Teatro Parque Europa 

(Manawee) 

Titorías Alumnado de  

5º e 6º EP 

0€  

1º Trimestre Programa Educasaúde Titorías e Concello Alumnado de EI 

e EP 

0€  

Ao longo do curso Programa Natura Voz de Galicia e 

titorías 

Alumnado de EP 

e EI 

0€  

Ao longo do curso Obradoiros Stop 

Accidentes 

Titorías  e 

concello 

Alumnado de EP 

e EI 

0€  

Ao longo do curso Programa Rutas 

Urbanas (Parque de 

Santa Margarita, María 

Pita, Xardíns de 

Méndez Núñez, Xardíns  

San Carlos,...) 

Titorías  e 

concello 

Alumnado de EI 

e 1º e 2º de EP 

0€  

Todo o curso Encontros con autores 

galegos 

EDLG, Biblioteca,  

titorías 

Alumnado e 

profesorado 

10€ Fotocopias 

Ao longo do curso Programa “Todo 

Público” 

Titorías  e 

concello 

Alumnado 1º,2º, 

5º e 6º EP 

0€  

Ao longo do curso Prog. Municipal Visitas 

Escolares: Bonilla, 

Bombeiros, Museo de 

Belas Artes,... 

Diversas 

institucións 

Alumnado de EP 

(1º,2º,3º,4º) 

0€  

 

Ao longo do curso 

 

Programas Municipais 

de Medio Ambiente 

Diversas 

institucións 

Alumnado de 5º 

E 6º (EP) 

0€  

1º Trimestre Obradoiros no Museo 

da Ciencia e Tecnoloxía 

Titorías e Muncyt Alumnado de  

EP 

0€  

Ao longo do curso Plan Proxecta: 

“Saboreando o mar de 

Galicia” 

Profesorado 

Apoio EI e Tiroras 

Alumnado de  EI 0€  

Ao longo do curso A prensa na Escola La Voz de Galicia e 

Titorías 

Alumnado de EP 0€  

Ao longo do curso Obradoiros de 

“Genius.org” 

Titorías Alumnado de 5º 

EP 

0€  

Ao longo do curso Plan Proxecta: “O meu 

amigo maior” 

Titorías 6º (A) e 5º 

(B) de EI e EDLG 

Alumnado de 6º 

(A) de EP e 5º 

(B) de EI 

0€ Material 

Escolar 

1º Trimestre Obradoiro de 

Encadernación AFEXDI 

Titorías 6º EP 0€  

3º Trimestre Saídas de Fin de Curso Profesorado Alumnado e 

profesorado 

0€  

3º Trimestre Despedida alumnado 

de 6ºEP 

Titorías de 6º  EP Alumnado de 6º 

EP 

0€  

2º Trimestre Día de Rosalía Titorías, Biblioteca  

e EDLG 

Alumnado de EI 

e EP 

150€ Papelería, 

programas  

informáticos, 

impresións,... 

1º Trimestre Día da Ciencia en 

Galego 

EACE, Titorías e 

EDLG 

Alumnado de EI 

e EP 

80€ Material 

variado 

funxible 

3º Trimestre Certame Artístico-

Literario 

Biblioteca, EDLG e 

Titorías 

Alumnado de EI 

e EP 

0€ Material 

variado de 

papelería 

3ºTrimestre Letras Galegas: 

Actuacións varias,... 

EDLG, Biblioteca, 

EACE e Titorías 

Alumnado e 

Profesorado 

800€ Papelería, 

agasallos,... 

3º Trimestre Semana do Teatro no 

Colexio 

Titorías Alumnado, 

persoal non 

docente e 

familias 

0€  

1º Trimestre A volta ao Cole DO, EDLG, EACE, 

Titorías e 

profesorado 

Toda a 

comunidade 

educativa 

0€  

3º Trimestre Obradoiro de Oficios 

Galegos 

EDLG e Titorías Alumnado e 

Profesorado 

100€ Material 

variado e 

agasallos 

Todo o curso Horto Escolar Titorías, EDLG e 

Equipo de Horto 

Alumnado e 

comunidade 

educativa 

0€ Material de 

carpintaría e 

papelería 

Ao longo do curso Disciplina Positiva Escola de Pais e 

Nais (ANPA) 

Nais/pais e 

profesorado 

0€  

Ao longo do curso Xogos populares EACE, EDLG e 

Profesorado 

Alumnado 0€  

Ao longo do curso Bailes típicos do 

folclore “Obradoiro de 

Danza” 

Profesorado 

responsable dos 

Talleres de Baile 

Alumnado de 4º 

e 6º EP 

0€  

2º Trimestre Xuntarte: “Xuntos pola 

Arte” 

EDLG Profesora 

do taller de baile 

Alumnado de 4º 

e 6º  EP 

0€  

2º Trimestre Entroido Alumnado e 

profesorado 

Alumnado, 

familias e 

profesorado 

50€ Papelería en 

xeral material 

funxible 

Todo o curso 

(Plurianual) 

Robótica Alumnado e 

profesor 

responsable 

Titorías 4º e 5º 

de EP 

0€  

Todo o curso 

(Plurianual) 

ABALAR- EDIXGAL Profesorado de 5º 

e 6º EP 

Alumnado de 5º 

e 6º  EP 

0€  

Todo o curso 

(Plurianual) 

Actualizar páxina web 

do colexio e Blogs 

Profesorado, 

EDLG e TICS 

Comunidade 

Educativa 

0€  

Todo o curso Elaboración de blogs, 

presentacións de 

PowerPoint,actividades 

para EDI,... 

Profesorado, 

Biblioteca, EDLG e 

TICS 

Alumnado e 

familias 

0€  

Todo o curso 

(Plurianual) 

Colaboración 

Universidade da 

Coruña 

Alumnado e 

profesorado 

Alumnado e 

profesorado 

0€  

Todo o curso 

(Plurianual) 

Educación 

Responsable, 

Introdución Robótica, 

Biblioteca Escolar e 

Patios Dinámicos 

PFPP Profesorado e 

persoal non 

docente 

0€  

Todo o curso 

(Plurianual) 

Revisar fondos 

Biblioteca Escolar 

EDLG e  Biblioteca Todo o 

alumnado e 

Profesorado 

0€  

Ao longo do curso Dinamización do Horto 

coa colaboración das 

familias (charlas, 

obradoiros,... 

Titorías, E. Horto 

e EDLG 

Alumnado e 

Familias 

0€  

3ºTrimestre Cancións populares 

galegas 

EDLG, Titorías e 

Mestres E. 

Musical 

Comunidade 

educativa 

50€ Detalle pola 

colaboración, 

folios,... 

Ao longo do curso Exposicións interclases Equipos e Titorías Alumnado 0€  

2º Trimestre Día da Paz EACE, EDLG e 

Profesorado 

Alumnado 0€  

1º Trimestre Día da Violencia de 

Xénero 

EACE, EDLG e 

Profesorado 

Alumnado 0€  

3º Trimestre Os Maios E. Horto, EACE, E. 

taller de Baile, 

EDLG e Titorías 

Alumnado 0€  

2º Trimestre Portas Abertas D.O. D.O. e EDLG Alumnado, 

profesorado e 

familias 

0€  

3º Trimestre Taller de Gaita e 

Concerto Didáctico: 

Música Galega 

EDLG e Titorías Alumnado de 6º 

EP 

0€  

Ao longo do curso 

(Plurianual) 

Torneo de Xadrez E. Comisións e 

Titorías 

Alumnado 0€  

3º Trimestre 

(Plurianual) 

Proxecto Lingüístico 

Europeo 

EDLG e mestras 

de Inglés 

Alumnado 0€  

Ao longo do curso 

(Plurianual) 

Sesións de Lectura 

Silenciosa 

Biblioteca, EDLG e 

Titorías 

Todo o 

alumnado e 

profesorado 

0€  

TOTAL ORZAMENTO                                                                           1.770€ 

E participar en todas aquelas actividades que vaian xurdindo ao longo do curso sempre e 

cando sexa viable a súa realización e nos axude a levar a cabo os obxectivos propostos. 

 

 

 

 

A Coruña, a 30 de Xaneiro de 2019 

 

A Coordinadora do EDLG                                                                              Vº e Prace do Director 

 

Asdo: Mª Isabel Rodríguez López.                                                              Asdo: José Manuel García Yanes. 


